
! Si ou genyen VIH/SIDA, ou kapab mande tèt ou si ou nan risk pou trape maladi grav nan Grip H1N1. Lontan, 
moun ki gen VIH/SIDA pa t sanble gen plis chans pase lòt moun pou trape grip sezonye. Men, moun ki 
enfekte avèk VIH epi sitou moun ki genyen fèb nimerasyon lenfosit CD4 oswa SIDA, kapab gen konplikasyon 
ki pi grav nan grip sezonye a. Li posib pou moun ki enfekte avèk VIH ta ka genyen konplikasyon pi grav tou 
nan enfeksyon avèk grip H1N1.

Pou pi bon pwoteksyon ou – al pran vaksen
Nou rekòmande moun ki gen VIH/SIDA pou yo pran vaksen kont grip H1N1. Pale avèk doktè ou konsènan 
fason pou pran vaksen kont grip H1N1 san pèdi tan. Epitou, asire ou pran vaksen kont grip sezonye a si 
vaksen an disponib pou ou. Grip sezonye kapab lakòz konplikasyon grav pou moun ki gen VIH/SIDA.

Pou kisa pou mwen vaksinen kounye a; èske aktivite grip la pa bese?
Anjeneral, pifò aktivite grip la nan Eta Nouyòk fèt ant mwa Janvye ak mwa Mas epi sezon grip la rive jiska 
mwa Me. Si w pran vaksen kounye a kont grip sezonye a ak vaksen kont grip H1N1 sa ap bay pwoteksyon 
pou ou kont grip la pou rès sezon livè ak prentan sa a.

Fè etap sa yo chak jou
Genyen anpil bagay oumenm fanmi ou ak zanmi ou kapab fè pou ede anpeche transmisyon mikwòb ak 
diminye chans pou trape grip sezonye ak grip H1N1.

•  Lave men ou souvan avèk savon ak dlo tyèd – oswa itilize yon dezenfektan men abaz alkòl si pa genyen 
savon ak dlo. 

• Touse oswa etènye nan yon klinèks (oswa nan koub koud-bra ou). 

• Pa manyen zye, nen oswa bouch ou. Mikwòb gaye nan fason sa a. 

• Pa pran kontak sere avèk moun ki malad epitou rete lakay ou lè ou malad. 

Rete an Sante
Manje byen, bwè ase dlo, epi diminye estrès otank posib. Si w rete an sante, sa ap diminye risk pou trape 
grip la ak lò enfeksyon, epitou sa ap ede sistèm iminitè ou batay kont grip la si ou genyen li.

Si w ap pran medikaman anti-retwoviral oswa si w ap swiv tretman nan moman an pou anpeche ou trape 
enfeksyon opòtinis, asire ou kontinye tretman doktè preskri ou epitou swiv konsèy founisè swen sante ou 
pou kite sistèm iminitè ou an sante otank posib.

Si ou genyen yon moun lakay ki gen grip la oswa sentòm grip la oswa si ou pran kontak sere avèk yon moun 
ki gen grip la oswa sentòm grip la, tcheke avèk founisè swen pou wè si ou ta dwe pran medikaman antiviral 
pou anpeche grip la vin sou ou.

Siveye sentòm grip la
Sentòm grip H1N1 tankou sentòm grip sezonye a epi men kèk ladan yo: lafyèv, tous, gòj fèmal, doulè nan kò, 
maltèt, frison ak fatig, epi pafwa dyare ak vomisman. Si ou panse ou kapab gen grip H1N1, fè menm jan ou 
ta fè pou grip sezonye regilye a – kontakte doktè ou touswit pou jwenn konsèy. Doktè ou ap deside si pou li 
fè tès pou ou oswa si yon tretman nesesè pou ou.

Pou jwenn plis enfòmasyon, ale nan sit wèb www.nyhealth.gov ak www.flu.gov.  
Kontakte doktè ou si ou genyen kesyon oswa enkyetid espesifik.

